
Aurkezpena
Sekuentzia honetan jarduera hauek egin ditzakezu:

- Irratsaioa entzun eta galderei erantzun.

- Zure bizitzako kantu gustukoenen zerrenda osatu 
eta taldean komentatu.

Irratsaioa ulertzen

Entzun audioa eta aukeratu galdera hauen erantzun zuzenak.

(20140704__jasoneosoro_0214-2.mp3)

Zer da musika Jasone Osororentzat?

  Zerbait premiazkoa.

  Janari on bat bezalakoa.

Musikari buruz hitz egiten duten irratsaioa duzu hemen. Zer toki du musikak zure bizitzan? Askotan 
entzuten al duzu? Non entzuten duzu: etxean, lanean, autoan…?

●     Niretzat musika oso garrantzitsua da. Nik egunero entzuten dut.
●     Ba ni saturatuta nago musikarekin. Lehen baino gutxiago entzuten dut.

  Ez du estimatzen, solfeorik ez dakielako.

Aukeratu dituen kanta horiek…

  letra ederra daukate.

  bere bizitzako esperientziekin lotuta daude.

  irratian asko entzuten direnak dira.

Itoiz taldearen Elurretan kanta…

  bere osaba bati asko gustatzen zitzaion.

  umetan entzun zuen, auto batean.

  hasieran ez zitzaion asko gustatu.

Zure kanta kuttunak
Orain egin zure zerrenda. Aukeratu hiruzpalau kanta, zure bizitzan inportantean izan direnak,

eta osatu taula. Ondoren, komentatu taldean.

Esate baterako:

- Aukeratu dudan kanta bat da Yesterday, The Beatles taldearena. Kanta sinplea da,

baina oso ederra. 16-17 urte nituenean askotan entzuten nuen herriko diskotekan.

Oroitzapen onak ekartzen dizkit....

- Ba nik aukeratu......

Kantak Abeslaria/Taldea Zure bizitzako zer 
garaitakoa da?

Zergatik aukeratu duzu?
Zer ekartzen dizu gogora?  

 Yesterday   
 
 

The Beatles
Gazte-denborakoa. 17 bat 
urte. Institutuan nengoen.

Diskotekak, lehen amodioak

Zuzenketa-orria

Irratsaioa ulertzen
Zer da musika Jasone Osororentzat?

  Zerbait premiazkoa.

Aukeratu dituen kanta horiek…

  bere bizitzako esperientziekin lotuta daude.

Itoiz taldearen Elurretan kanta…

  umetan entzun zuen, auto batean.

Transkripzioa

Irratsaioa ulertzen

ESATARIA. Zer toki du musikak zure bizitzan?

JASONE OSORO. Ba, begiratu, kotxean nentorrela horixe egon naiz pentsatzen. E niretzat beharrezkoa da; nik

musikarik  gabeko  bizitza  ez  dut  ulertzen.  Ez  dut  solfeoa  ikasi,  ez  dakit  instrumenturik  jotzen,  gitarra  (bai)  gutxi

gorabehera, baina egunekotasunean beharrezkoa da niretzat musika, ze nire –eta nik uste dut pertsona guztien–

momentuak identifikatzen, momentu horiei usaina, soinua –bueno, soinua nola ez... Da, aber nola esango genuke,

jatordu baten falta ezin den osagarri bat izango balitz bezala. Niretzat bizitzan ere beharrezkoa da musika.

ESATARIA. Eta gaurko aukeraketa zeren arabera egin duzu? Ze irizpide jarraituta? Kostata, hori badakit.

JASONE  OSORO.  Bai,  asko  kostata,  asko  kostata,  ze  lehenengo  hasi  nintzen  eta  zerrendan  10  ez,  20-30

ateratzen zitzaizkidan. Baina gero kontuan edukita irratian jartzeko zirela eta abesti bakoitzak zeozer eduki behar

zuela kontatzeko, ba pixkat egin dudana izan da: hartu niretzat bizipen konkretuekin dauden abestiak.

ESATARIA. Itoiz aukeratu duzu hasteko, Elurretan kantua. Zergatik?

JASONE  OSORO.  Ba  Itoiz  niretzat  oso  talde  inportantea  izan  da.  Es  mas,  nire  liburu  bat,  Ezekiel  hain  zuzen,

deitzen da hola Itoizen Ezekiel diskoagatik. Eta lotzen dut bereziki nire osaba bat –istripuz hil zen, orain dela urte

dezente…–, baina Itoiz lehenengo aldiz bere R5 zahar baten entzun nuen. Nik edukiko nituen, ba ez dakit, 8 urte,

9 urte, eta oso ondo akordatzen naiz, joan Arratera –Eibarren dagoen mendi batera– bere R5 zahar horretan nola

gindoazen eta, bat-batean, Itoiz ipini zuen eta liluratuta geratu nintzen Itoizekin. Eta momentu horretatik uste dut

sekula ez diodala Itoiz entzuteari laga.

Eta Elurretan da niretzat abesti bat bereziki ederra.

